
აბსტრაქტი 

   საპროექტო არეალი მდებარეობს კოლუმბარის კუნძულზე, ის წარმოადგენს გარდამავალ 

ზონას კოლხეთის ეროვნულ პარკსა და ქალაქ ფოთისთვის. ამ ორი თვითმყოფადი არეალის 

გამიჯნულობა  უარყოფითად აისახება ბიომრავალფეროვნების დაცვის ხარისხზე. თანამედროვე 

გარემოსდაცვითი მიდგომები განსაკუთრებულ მნიშვნელობას ანიჭებს საზოგადოებისა და 

ბუნებრივი გარემოს ურთიერთგადაკვეთას, რაც მნიშვნელოვანია ბუნებრივი და ურბანული 

გარემოს ჰარმონიულ თანაარსებობაზე. 

  ნაშრომი მიზნად ისახავს კოლხეთის ეროვნული პარკის მიმდებარე ტერიტორიაზე 

სამეცნიერო-კვლევითი ცენტრის არქიტექტურული პროექტის შემუშავებას, რომლის მიზანია 

შექმნას მიზიდულობის წერტილი და ხელი შეუწყოს დაცული ტერიტორიების ინტეგრაციას 

არსებულ ურბანულ ქსოვილთან.  

   თეზისში განხილულია დღესდღეისობით არსებული ეკოლოგიური პრობლემები, რომლის 

წინაშეც ფოთი, ეროვნული პარკი და მიმდებარე ლანშაპტი დგას. წარმოადგენილია თეორიული 

საფუძველი - მდგრადი,  ეკო ქალაქები.  მოყვანილია საერთაშორისო ანალოგები, სადაც მსგავსი 

ეკოლოგიური, სოციალური და ეკონომიკური პრობლემის აღმოსაფხვრელი სამუშაოები 

ჩატარდა.  

   ასევე მოიცავს საპროექტო, სამეცნიერო-კვლევითი ცენტრის კლიმატურ კვლევაზე 

დაფუძნებულ  მდგრად გადაწყვეტებს. ტექსტი წარმოაჩენს არსებულ პოტენციალებს, 

ეკოლოგიურ  სიმდიდრეს, არქეოლოგიურ და ისტორიულ  ღირებულებებს. 

 

 

 

 


